
 

                

              Безнең белəн үткəн мизгеллəр күңелегездə мəңге калачак! 

 
 

 

 

 

                                               № 2 

                ОКТЯБРЬ,2018 нче ел 

 
181 нче күп профильле мəктəп 

 

 

       

                                                                            

1 октябрь көнне мəктəбебез күлəмендə “Өлкəннəр көне” нə багышланган ярминкə 

булып узды. 

 

         5”Е” сыйныфы укучылары ТНВ каналында экскурсиядə булып 

кайттылар.Журналист   

һөнəре, репортаж төшерү үзенчəлеклəре 

белəн таныштылар. 

 Экскурсия бик җанлы узды.  

 

 

                     9”А”,9”Б” сыйныфы 

укучылары “Компрессормаш”заводында  

экскурсиядə 

булып 

кайттылар.Алар эшче тормышының үзенчəлекле 

яклары белəн танышып, килəчəклəре өчен 

мəгълүматлар тупладылар. 

 

 

27 нче октябрь  көнне “Бөтен дөнья татарча яза!» 

акциясе булып узды. Бу көнне 20 илдə,300  лəп 

мəйданчыкта татарча диктантлар яздырылды. 

Мəктəбебезнең туган тел укытучылары 

Насыйбуллина Алсу Илдар кызы, 

Исмəгыйлева  Лəйсəн Ринат кызы, 

Габдуллаҗанова Айсылу Фəрид кызы да бу 

акциядə катнашты. 

 

 



 

 

 

 

 

 
 

 

 

  
Октябрь ае зур уңышларга бай булды. 

Мəктəбебез укучылары бадминтон буенча 2нче урын яулады. 

 Районда үткəрелгəн    “Ел алдынгысы”  бəйгесенең “Коллегаларның 

 тануы” номинациясендə  Каюмова Ирина 1нче урынга лаек булды. 
 

 

 

 

 

 

 

 

 

 

 

 

 

 

          

  

                   Район күлəмендə оештырылган “Татар кызы” бəйгесендə Вилданова Алинə 

             2нче урынны  яулады. Афəрин!    

 

  

 

 

 

 

 

 

 

 

 

 

                                                                   
      

 

 

 

 



 

 

 

                             

                                                                                                    

                                                                                               

 

 

 

Октябрь 

 
Хөрмəтле укытучыларыбыз! 

Подовалов Владимир Васильевич 

Горбунова Алевтина Юрьевна 

Əминова Камилла Рөстəм кызы 

Заһидуллина Лилия Əсфəндияр кызы 

Нигъмəтҗанова Руфия Хидият кызы 

Сезне чын күңелдəн туган 

Көнегез  белəн котлыйбыз, эшегездə зур 

уңышлар, бəхетлəр, тазалык-саулык, 

тынычлык телибез!!! 

 

Хезмəткəрлəр күңелендə сездə, 

Бары хөрмəт, рəхмəт хислəре; 

Гомерегезнең зая узмаганын 

Əйтеп тора матур эшлəрегез. 
 

 

 

 

 

 

 

 

 

 

 

 

 

 

 

 

 

 



 

 

 

 

 

 

 
                

 

 

 

 Мəктəптə укытучылар гел укучылар янында: сөйлəшə, аралаша, белем алалар,  

                  фикер алышалар. Гомумəн, укытучылар - укучыларның икенче əнилəре, дуслары,                         

                  ярдəмчелəре. Лəкин укучылар укытучылар турында күп нəрсəлəрне əле белми. 

                  Шул сəбəпле, без –“Яшь хəбəрче” түгəрəге əгъзалары китапханəчедəн кызыклы 

                  интервью алырга уйладык.  

          

 Исемегез –Мухина Наталья Николаевна 

Гаилə хəле –кияүдə. 

Мəктəп китапханəсенең эше нидəн гыйбарəт- фондны 

мəктəп программасына туры китереп тулыландыру 

 

Бүгенге көн укучылары нинди китаплар укырга ярата-

башлангыч сыйныф укучылары əкиятлəр укырга ярата, ə 

урта һəм өлкəн сыйныф укучыларының китап белəн 

кызыксынулары түбəн, алар интернет аша мəгълүматны 

күбрəк интернет аша табалар. 

Китапханəнең максаты нинди:Уку Һəм тəрбия 

процессында китап укучыларны яңа информацион 

алымнар белəн тəэмин итү;укучыларда матур 

əдəбият укуга уңай караш һəм информацион культура тəрбиялəү;традицион 

технологиялəрне үстерү, яңа технологиялəрне үзлəштерү һəм китап 

укучыларга җиткерү.  

                 Китапханəдə нинди чаралар уздырылды- “Дөрес яшəү               үрнəге” 

                    кысаларында лекциялəр уздырылды. 

                 Килəчəккə планнарыгыз- китапханə фондын китаплар белəн тулыландыру. 

            Сез китапханəче булып ничə ел эшлисез-2018 нче уку елыннан бирле китапханəче            

булып эшлим. 

      Яшьлəргə, укучыларга киңəшлəрегез: укучыларыбыз китап укудан ямь табарга                 

өйрəнсеннəр, белемнəрен тирəнəйтсеннəр иде. 

                 Китапханəгə 

килгəн соңгы китаплар: 

 

 

 

 



 

 

 

 

 

Китап- кешенең хəтере, юлдашы, киңəшчесе, ярдəмчесе, укытучысы.             

Китапсыз халык-тарихсыз халыкка əйлəнгəн, ə тарихын оныткан 

халыкның килəчəге өзелгəн. 

Кеше китап укудан ямь табарга өйрəнергə тиеш. 

Əйдəгез, китаплар укыйк, китап сөючелəр                                 

булыйк! 

Əнə, укучыларыбыз да бит китап укырга                

ярата, шигырь дə чыгарып куялар..... 
                                                             

Без мəктəпкə  

Телəп барабыз.                                                                                                            
Күп китап укып, 

Белем алабыз .  
Туган телем, илем турында , 

           Яратам мин китап укырга. 

           Куп итеп китап укып, 

          Телим əйбэт кеше булырга . 

Сəлихҗанов Салават(4 “А” сыйныф 

укучысы) 

             Инде кыш аена да аяк басарга күп калмады.Беренче кар да явып үтте. Яраталар ап-ак  

            карны безнең укучыларыбыз. Яратып кына калмыйлар, матур шигырьлəр дə иҗат  

            итəлəр.Сезгə кайберлəрен  тəкъдим   итəбез. 

               Рəхəт булды əле безгə                                               Абыем минем хезмəт итə 
              Кыш быел иртə килде,                                               Ерак-ерак шəһəрдə,     

              боз белəн капланды күлебез,                                    Өйрəндем инде мин һəр көн 

              без моңа бик шат инде.                                             Аңа хатлар язарга. 

              Хоккей уйный башладык без,                                  Ул да миңа хатлар яза 

              Кермичə боз өстеннəн                                               Һəр көнне булмаса да. 

              Шулай каты тырышмасаң.                                        Рəхмəт əйтəм хат алганда 

              Хоккеист чыкмас бездəн.                                          Хат ташучы апага 
              Мəхмүтова Мəликə( 5 нче сыйныф)                                  Догамин Рима (5нче сыйныф) 
                   Куян һəм поши                                                              Килеп җитте кыш та, 

- Поши абзый! Хəлең ничек?                                            Карлар ява ак күбəлəклəр кебек.     

Нишлəп йөрисен монда?                                                Урамнарда буран уйный 

Шундый зур мөгезең белəн                                            Безне куркытырга уйлый    

Ник чыктың син юлыма?                                                Без курыкмыйбыз, 

- Əй, куянкай, хəллəр начар,                                             Саф һавага чыгабыз, 

Бу суыкта мин туңам.                                                      Таудан чана шуабыз, 

Синең кебек сикереп йөрмим                                         Кышның буранын куабыз. 

Сикерсəм- мөгезем сына.                                         Мəхмүтова Мəдинə (5нче сыйныф) 

-Əй, йомшагым, бирче миңа 

Бер уч булса да печəн,                                                    Менə кыш килде, 

Кызган инде, пошикайны                                              Урамга чыктык, 

     - И зур мөгез, каян алыйм                                               Көн җепшек иде 

      мин сиңа яшел печəн?                                                     Кар тəгəрəттек. 

      Сиңа түгел үземə дə                                                        Марат һəм Айрат 

      Кишер юк əле күптəн.                                                    Ясады  кыш бабай, 

      Шул арада килде- чыкты                                                Милəүшə һəм мин 

      Капчык аскан кыш бабай.                                              Ясадык Кар кызын. 

- Əхе-хəй!- диде ул безгə                                                  Аннан соң рəхəтлəнеп, 

Ерактан килдем сезгə.                                                      Бергəлəп уйнадык, 

Мин хайваннар яратам                                                    Шулай һəрвакыт 

Бүлəклəр дə таратам:                                                        Булсын татулык. 
Куянга кишер бирəм,  

ə пошига күп печəн.                                                         Хөснетдинова Камилия(5нче сыйныф) 

Менə шулай, дусларым 

Поши бик тə шатланды 

Куян ашый башлады, 

Яңа ел кызык булды   Əхмəтҗанова Рузинə (6нчы сыйныф) 
 



 

 
Безгə тормышта ришвəтчелек сүзе белəн бик еш очрашырга туры килə. Конституциядəге  

законнарга каршы чыгып эшлəнгəн кайбер гамəллəрне – 

ришвəтчелек, дилəр.  Бу турыда телевизор, радиодан гына 

сөйлəп калмыйлар, ə тəрбия сəгатьлəре дə уздыралар.  

Лəкин без əлегə урта сыйныф  укучылары гына булгангамы, 

 бу сүзнең чын асылына, мəгънəсенə төшеп җитə алмыйбыз. 

 Ə шулай да миндə бу төшенчə нəфрəт хисен уята. 

 Бүгенге көндə бөтен дөнья буйлап коррупция бик киң 

таралган. Бөтен нəрсəне диярлек взятка аша алып була: мəктəптəге билгелəрдəн башлап, 

судтагы бик мөһим документларга кадəр. Əлбəттə, закон ягында булган кешелəр 

коррупциягə каршы каты торалар. Законнан курыкмаган кайбер эшмəкəрлəр, мəсəлəн, 

ГБДД эшмəкəрлəре взяткаларны алалар. Əгəр дə машина йөртүчелəр тизлеклəрен 

арттырсалар, правалары булмаса, машиналарын дөрес урыннарга куймасалар, взятканы 

бик телəп бирəлəр дə: “Акча бирдем һəм эш бетте”,- дип тыныч күңел белəн юлын дəвам 

итəлəр. Полициядə следовательлəргə дə, судьяларга эшне дəвам иттермəс өчен дə акча 

бирəлəр. Башка үзеннəн-үзе шундый сорау туа: Акча дөнья белəн идарə итə аламы? 

Күплəр “əйе” дигəн уйдадыр, чөнки нəрсəдер өчен аерым бер күлəмдəге акча белəн 

бүлəклəү хəзер еш кулланыла, күплəр шунсыз гомер дə итə алмый! Тик андыйларга минем 

болай дип əйтəсем килə: Ə сəламəтлекне, бəхетне һəм башка бик күп əйберлəрне  акчага 

сатып алып буламы? Хəзерге дөньяда бу күп мəгънəгə ия булган нəрсəлəр дөнья 

ваклыклары, милек, байлык үзлəштерүгə омтылу белəн икенче планга кала түгелме? Миңа 

калса, яхшы йорт, кыйммəтле машина һəм башка əйберлəрне коррупция ярдəмендə 

җыйган акчага сатып алганчы, үзен тир түгеп тапкан акча ярдəмендə бəхетле гомер 

итүең мең мəртəбə яхшы түгелме соң? 

 Дөньяда əле тагын шундый очраклар бар: Унберенче сыйныфны тəмамлаучылар 

югары уку йортларына коррупция ярдəмендə керəлəр. Тик ник? Моңа карап алар яхшы 

укый алырмы соң? Укып бетерсə дə специалист булгач, эшендə яхшы уңышларга ия була 

алырмы соң? Юк, ул гына да түгел, уку йортын тəмамлый алачакмы? Укый алмаса, 

өстəмə бер ел шөгыльлəнеп яки Бердəм Дəүлəт имтиханнарын кабаттан бирү дөресрəк 

булмасмы? Беренчедəн, син үзеңнең хаталарыңны төзəтергə өйрəнəчəксең, икенчедəн, 

белемеңнең дəрəҗəсен көчəйтəсен, өченчедəн, коррупциядəн котыласын – акчаң яңа кала. 

 Коррупция – миңа кайчакларда зур ташып агучы агулы чишмə кебек тоела. Ташып 

аккан су шикелле коррупция дə елдан-ел үсə. Бу чишмə суын эчкəн кешелəр дə агуланалар. 

Моның тəмен татып карагач, бу җайлы һəм тиз максатка ирешү юлына бик тиз 

иялəнеп китəлəр. Ə шулай да мин яхшыга өметлəнəм: Бу “пычрак”  чишмəне күмүчелəр 

табылсын иде.  

 Коррупциянең яхшы якларыннан, начар яклары күбрəк. Ə аны җиңү меңлəтə 

яхшылык китерə. Тик берүзең генə моны башкарып чыга алмавыңа шик юк. “Ил төкерсə, 

күл булыр”, ди татар халык мəкале. Бердəм тотынсак, без моны булдырып чыга 

алырбыз. Тормыш ул - артык матур, аны менə шундый ваклыклар белəн пычратмагыз, 

аны харап итмəгез. Күңелемə Р.Мингалимнең бер шигырь юлы килə: 

            Тик гомерне ямьсез итеп 

             Уздыра күрмə, кеше. 

Татар халкы - бердəм, дус халык. Коррупцияне  барасы юлыбызда киртə итеп 

калдырмабыз, аның белəн көрəшеп, аңа “Юк!” диярбез, дигəн ялкынлы тормыш девиз 

белəн язмамны тəмамлыйм.   
“Күкнең җиденче катында” түгəрəге əгъзасы  язмасы. 



 

 

1. Дəрестə актив эшлə: игътибар белəн тыңла һəм сорауларга җавап бир. 

2. Килешмəсəң яисə аңламасаң, сораулар бир. 

3. Һəр предметтан өйгə бирелгəн эшне мөмкин кадəр төгəл итеп, җентеклəп язып 

бар. 

4. Сүзлеклəр һəм белешмəлеклəр белəн (справочник, энциклопедия һ.б.) эшлəргə өйрəн. 

Аңлашылмаган сүзлəрнең мəгънəлəрен ачыкла, кирəкле фактлар, аңлатмалар, 

кагыйдəлəр, формулаларны эзлəп тап. 

5. Компьютерың булса, аның ярдəмендə кирəкле мəгълүматларны эзлəп табарга, 

электрон таблицалар ярдəмендə төрле исəплəүлəр башкарырга өйрəн. 

6. Дəрестə үтелгəннəр авыр кебек тоелса, материалны шул ук 

көнне кабатла (хəтта килəсе дəрес иртəгə булмаса да). 

7. Биремнəрне эшлəргə керешкəнче, нəрсə эшлəргə генə түгел, ə 

ничек, нинди ысуллар, чаралар ярдəмендə эшлəп булганы турында 

да уйла. 

8. Ярдəм сорап зурларга яки сыйныфташларыңа, дусларыңа 

мөрəҗəгать итəргə оялма. 

9. Дəрес хəзерли башлаганчы, көндəлегeңне ачып кара: барлык 

биремнəр дə язылганмы? 

10. Аерым предметлар буенча биремнəрне нинди тəртиптə эшлəячəгеңне уйла һəм 

һəр биремне үтəү өчен күпме вакыт китəчəген чамалап куй. 

11. Игътибарны җəлеп итəрдəй барлык артык əйберлəрне өстəлдəн алып куй. 

Беренче биремне үтəү өчен кирəк булган əсбапларыңны гына калдыр. Эшлəп бетергəч, 

боларын алып куй һəм икенче дəрескə кирəклелəрен əзерлə. 

12. Дəреслəр арасында тəнəфес ясап ал. 

13. Материалны башта аңларга, аннан соң гына истə калдырырга тырыш. 

14. Язмача биремнəрне башкарганчы, шуларга караган кагыйдəлəрне өйрəн. 

15. Дəреслектəге параграфны укыган вакытта, үз-үзеңə түбəндəге сорауларны бир: 

текстта кем яки нəрсə турында сүз бара, аның турында нəрсə əйтелə? 

16. Һəр яңа күренеш яки яңа төшенчəне элек өйрəнгəннəрең белəн мəгънə ягыннан 

бəйлəргə тырыш. 

17. Истə калдырырга тиешле материал зур күлəмле һəм авыр булса, аны өлешлəргə 

бүлеп, һəрберсе буенча аерым – аерым эшлə. 

18. Докладка, сочинение һəм башка төрле иҗади эшлəргə 

əзерлекне соңгы көнгə калдырма, чөнки алар күп вакыт талəп 

итə. Һəр көнгə авырлыкны тигез бүлеп, берничə көн 

дəвамында, ягъни алдан əзерлəн. 

19. Телдəн бирелгəн өй эшлəрен эшлəгəндə, карта, схемалар 

куллан, алар сиңа материалны яхшырак аңларга һəм истə 

калдырырга ярдəм итəрлəр. 

20. Телдəн бирəсе җавабыңның планын төзе. 

21. Белемеңне тикшер. 

